
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈԿՏԵՄԲԵՐԻ 16-Ի N 1442-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1․ Ընթացիկ իրավիճակը և իրավական ակտի ընդունման անհրաժեշտությունը
	«Հայաստանի Հանրապետության կառավարության 2010 թվականի հոկտեմբերի 16-ի N 1442-ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված մի շարք գինեգործական կազմակերպությունների կողմից խաղողի մթերումները կազմակերպելու նպատակով Հայաստանի Հանրապետություն ներկրված 2508 10 000 0, 2512 00 000 0, 2936 27 000 0, 3105 30 000 0, 3202 90 000 0, 3905 99 900 0 ԱՏԳ ԱԱ ծածկագրերին դասվող ապրանքների (այսուհետ՝ Ապրանքներ) ներմուծման գործընթացը կանոնակարգելու անհրաժեշտությամբ։
Եվրասիական տնտեսական հանձնաժողովի խորհրդի 2011 թվականի դեկտեմբերի 9-ի «Սննդամթերքի անվտանգության մասին» Մաքսային միության տեխնիկական կանոնակարգն ընդունելու մասին» թիվ 880 որոշման 21-րդ հոդվածի և Եվրասիական տնտեսական հանձնաժողովի խորհրդի 2012 թվականի հուլիսի 20-ի «Սննդային հավելումների, բյուրավետիչների և տեխնոլոգիական օժանդակ միջոցների անվտանգությանը ներկայացվող պահանջներ» Մաքսային միության տեխնիկական կանոնակարգն ընդունելու մասին» թիվ 58 որոշման 10-րդ հոդվածի 3-րդ կետի Մաքսային Միության տարածք Ապրանքների ներմուծման համար պահանջվում է համապատասխանության հայտարարագիր, որը տրամադրվում է հավատարմագրված սերտիֆիկացման մարմինների կողմից՝  համապատասխան լաբորատոր փորձաքննության հիման վրա։
Միաժամանակ ՀՀ  «Սննդամթերքի անվտանգության մասին» օրենքի 15-րդ կետի համաձայն՝ արգելվում է սննդամթերքի, սննդամթերքի հետ անմիջական շփման մեջ գտնվող նյութերի ներմուծումը, օգտագործումը արտադրության մեջ կամ իրացումը, առանց Հայաստանի Հանրապետության օրենսդրությամբ սահմանված` անվտանգությունը հիմնավորող ուղեկցող փաստաթղթերի (համապատասխանության հավաստագիր կամ հայտարարագիր համապատասխանության գնահատման):
Սակայն Հայաստանի Հանրապետությունում բացակայում են Ապրանքների համար համապատասխանության հայտարարագրի գրանցման իրավասությամբ հավատարմագրված սերտիֆիկացման մարմիններ և (կամ) փորձարկման լաբորատորիաներ։ 
Եվրասիական տնտեսական միության օրենսդրության համաձայն նշված գործընթացը կարող է իրականացվել համապատասխան հնարավորություններ ունեցող ԵԱՏՄ անդամ այլ երկրում։  
Նշված գործընթացը ներկայումս կիրառելը խնդրահարույց է հաշվի առնելով, այն հանգամանքը, որ խաղողի մթերման գործընթացն արդեն սկսվել է և Ապրանքների ներմուծման երկարաձգման դեպքում մթերված խաղողն արտադրության համար կդառնա ոչ պիտանի և մթերումներ իրականացնող ընկերությունները կկրեն զգալի տնտեսական վնասներ։ 
Ընթացիկ տարվա խաղողի մթերումների գործընթացը չխաթարելու և Ապրանքների ներմուծման գործընթացը կանոնակարգելու նպատակով անհրաժեշտ է հրատապ լուծում տալ Ապրանքների ներմուծման գործընթացում առկա խոչընդոտներին։ 
Միաժամանակ տեղեկացնում եմ, որ Էկոնոմիկայի նախարարության կողմից ձեռնարկվում են քայլեր՝ հանրապետությունում Ապրանքների համար համապատասխանության հայտարարագրի գրանցման իրավասությամբ հավատարմագրված սերտիֆիկացման մարմինների և համապատասխան փորձարկման լաբորատորիաների ապահովման ուղղությամբ՝ հետագայում խնդիրը բացառելու նպատակով։ 

2. Առաջարկվող կարգավորման բնույթը- Նախագծով առաջարկվում է թույլատրել  Ապրանքների ներմուծումը Հայաստանի Հանրապետության տարածք՝ «Բացթողում՝ ներքին սպառման համար» մաքսային ընթացակարգով՝ առանց համապատասխանության հայտարարագրի։             

3․ Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Էկոնոմիկայի նախարարության կողմից։

4. Ակնկալվող արդյունքը․
Նախագծի ընդունման արդյունքում տնտեսավարողներն հնարավորություն կունենան առանց խոչընդոտների Ապրանքները ներմուծել Հայաստանի  Հանրապետություն և կազմակերպել խաղողի մթերումների գործընթացը՝ առանց զգալի տնտեսական վնասներ կրելու։  
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը վերոնշյալ փաստաթղթերի հետ փոխկապակցված չէ։

	6. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխության մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական և տեղական ինքնակառավարման մարմինների բյուջեներում ծախսերի և եկամուտների էական ավելացում և նվազեցում չի նախատեսվում:

 7.  Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք.
Նախագծի ընդունման դեպքում այլ իրավական ակտերի ընդունման անհրաժեշտությունը բացակայում է:

